
Müqavilə № 1203/04-2023 

 

Naxçıvan şəhəri                                                              “02” yanvar 2023-ci il 

Bu Müqavilə bir tərəfdən, bundan sonra “Sifarişçi” adlanacaq İsayev Elbrus Saleh 

oğlu şəxsində təmsil olunan Naxçıvan Dövlət Universiteti, digər tərəfdən isə bundan sonra 

“İcraçı” adlanacaq Naxçıvan Olimpiya İdman Kompleksi (Tabe qurum: Naxçıvan 

Üzgüçülük Mərkəzi) (Direktor: Hacıyev Faiq) arasında (bundan sonra ayrı-ayrılıqda 

“Tərəf”, birlikdə isə “Tərəflər”) aşağıdakı şərtlərlə bağlanmışdır: 

1. Müqavilənin predmeti 

1.1. Bu Müqavilənin predmeti Naxçıvan Dövlət Universiteti tələbə və 

əməkdaşlarının fiziki sağlamlığının möhkəmləndirilməsi, idman fəaliyyətlərinin təşkili və 

üzgüçülük bacarıqlarının inkişafı məqsədilə Naxçıvan Üzgüçülük Mərkəzinə məxsus 

hovuzdan və digər yardımçı obyektlərdən istifadənin təmin edilməsidir. 

1.2. İcraçı, Sifarişçiyə göstərilən xidmətlər çərçivəsində hovuzdan istifadə üçün 

müəyyən edilmiş qrafik üzrə giriş imkanı yaradır, hovuzu texniki cəhətdən saz vəziyyətdə 

saxlayır və təhlükəsizlik tədbirlərini təmin edir. 

1.3. Sifarişçi, İcraçının göstərdiyi xidmətlərə görə bu Müqavilənin şərtlərinə uyğun 

olaraq ödəniş etməyi, istifadəçilərin daxili intizam və təhlükəsizlik qaydalarına riayət 

etməsini təmin etməyi öhdəsinə götürür. 

2. Müqavilənin qiyməti və ödəniş qaydası 

2.1. Sifarişçi, hovuzdan istifadə xidmətlərinə görə İcraçıya illik 3000 AZN (üç min) 

Azərbaycan manatı məbləğində ödəniş edir. 

2.2. Ödəniş nağdsız qaydada, İcraçının bank hesabına köçürmə yolu ilə həyata 

keçirilir. 

2.3. Ödəniş yalnız faktiki xidmət göstərildikdən sonra, tərəflər arasında imzalanmış 

təhvil-təslim aktı əsasında aparılır. 

2.4. Əgər xidmət göstərilməsi qismən və ya tam baş verməzsə, müvafiq ödəniş 

məbləği proporsional olaraq azaldılır və ya geri qaytarılır. 

2.5. Gecikmiş ödəniş hallarında Sifarişçi, hər gecikmiş gün üçün ödənilməmiş 

məbləğin 0.5%-i miqdarında cərimə ödəməyi qəbul edir. 

3. Tərəflərin hüquq və öhdəlikləri 

3.1. Sifarişçinin hüquqları və öhdəlikləri: 

3.1.1. Müəyyən edilmiş tarixlərdə və qrafik üzrə hovuzdan istifadəyə təminat tələb 

etmək; 



3.1.2. Hovuz və obyektlərdən istifadə edən şəxslərin daxili intizam qaydalarına 

riayət etməsinə nəzarət etmək; 

3.1.3. Müqavilədə nəzərdə tutulan ödənişləri vaxtında və tam həcmdə ödəmək; 

3.1.4. Hovuzdan istifadə edən şəxslərin sağlamlığı və təhlükəsizliyinə dair 

məsuliyyəti daşımaq; 

3.1.5. İcraçının əmlakına dəyən hər hansı ziyanın ödənilməsini təmin etmək. 

 

3.2. İcraçının hüquqları və öhdəlikləri: 

3.2.1. Hovuzu daim istifadəyə yararlı, təmiz və təhlükəsiz vəziyyətdə saxlamaq; 

3.2.2. Müəyyən edilmiş saatlarda hovuzun istifadəsini təmin etmək; 

3.2.3. Hovuzdan istifadə zamanı ən azı iki (2) nəfər peşəkar xilasetmə işçisi ilə 

nəzarəti həyata keçirmək; 

3.2.4. İcraçının təqsiri olmadan hovuzdan istifadə mümkün olmadıqda məsuliyyət 

daşımamaq; 

3.2.5. Sifarişçinin müqavilə şərtlərinə əməl etməsini tələb etmək. 

4. Fors-major 

4.1. Tərəflərin nəzarətindən kənar olan və qabaqcadan proqnozlaşdırılması 

mümkün olmayan hallar (təbiət hadisələri, müharibə, epidemiya, hökumət qərarları və s.) 

fors-major halı hesab olunur. 

4.2. Fors-major halı baş verdikdə, həmin tərəf digərini 10 (on) təqvim günü 

müddətində yazılı şəkildə məlumatlandırmalı və bunu təsdiq edən rəsmi sənədi təqdim 

etməlidir. 

4.3. Fors-major halı aradan qaldırıldıqdan sonra öhdəliklərin icrası dərhal bərpa 

edilir, müqavilənin müddəti isə müvafiq olaraq uzadılır. 

5. Müqavilənin ləğv edilməsi 

5.1. Müqavilə tərəflərin qarşılıqlı razılığı ilə istənilən vaxt ləğv edilə bilər. 

5.2. Müqavilə şərtlərinin ciddi şəkildə pozulması hallarında zərərçəkmiş tərəf 

müqaviləni birtərəfli qaydada ləğv etmək hüququna malikdir. 

5.3. Müqavilə birtərəfli qaydada ləğv edildikdə, müqaviləni pozan tərəf digər tərəfə 

dəymiş zərərin əvəzini ödəməyə borcludur. 

6. Mübahisələrin həlli və məsuliyyət 



6.1. Müqavilənin icrası zamanı yaranan bütün mübahisələr ilk növbədə danışıqlar 

yolu ilə həll edilməlidir. 

6.2. Danışıqlar nəticəsiz qaldıqda, mübahisələr Azərbaycan Respublikasının 

qanunvericiliyinə uyğun olaraq məhkəmə qaydasında həll edilir. 

6.3. Müqavilə üzrə öhdəliklərin icrasına görə hər bir tərəf yalnız öz hərəkətlərinə 

və təqsirinə görə məsuliyyət daşıyır. 

7. Digər şərtlər 

7.1. Bu Müqavilə imzalandığı gündən qüvvəyə minir və “01” yanvar 2026-ci il 

tarixinədək qüvvədədir. 

7.2. Müqaviləyə ediləcək hər hansı dəyişikliklər yalnız yazılı formada və tərəflərin 

qarşılıqlı razılığı ilə qüvvəyə minir. 

7.3. Müqavilə eyni hüquqi qüvvəyə malik iki nüsxədə tərtib olunmuşdur: bir nüsxəsi 

Sifarişçidə, digər nüsxəsi İcraçıda saxlanılır. 

8. Tərəflərin imzaları 

Sifarişçi: İcraçı: 

NAХÇIVAN DÖVLƏT UNİVERSİTETİ 
Hüquqi ünvan: 
Universitet Kampusu, Naxçıvan, 
AZ7012, Azərbaycan Respublikası 
Telefon: +994 36 544 0861 

 
 
Rektor 
Dos. E.S.İSAYEV 
 
 
 
                  
 
M.Y. 
 
 
 
 
 

NAXÇIVAN OLİMPİYA İDMAN 
KOMPLEKSİ 
Ünvan: Naxçıvan, Əziz Əliyev küçəsi 1, 
Üzgüçülük Mərkəzi  
Navigator 
Telefon: (+99436) 545-78-59; 
 
Direktor 
Faiq HACIYEV 
 
 
 
 

 
M.Y. 

 
 

 
 

 
 
 

 

 


